
KIRISH

O’zbekiston Respublikasi “Ta’lim to’g’risida”gi qonun va “Kadrlar tayyorlash” milliy dasturida fizika ta’limida talabalarni sifat jihatda zamon talablariga mos jamiyatimiz kelajagini ko’rishda asos ekanligi takidlab o’tilgan edi. Prezident Islom Karimovning O’zbekiston Respublikasi Oliy Majlisining IX sessiyasida so’zlagan nutqida Shunday iboralar bor “Ta’lim tizimini isloh qilish vazifalari muvaffaqiyatli hal etilgan, ijtimoiy siyosiy ilmiy keskin o’zgaradi, odamlar ongiga demokratik qadriyatlar qaror topadi. Inson jamiyatdagi o’rnini ongli ravishda o’zi belgilaydi” 

Kasb-hunar kollejlarida esa o’quvchilarning kasb-hunarga moyilligini, layoqatlarini, bilim va ko’nikmalarini chuqur rivojlantirish, ularning tanlangan yo’nalishlari bo’yicha bir yoki bir necha zamonaviy kasb egallash imkonini beradi.

Yaxshi kasb-hunar egasi bo’lish insonning eng katta ziynati bo’lib, uning butun hayoti davomida juda katta foyda keltiradi. U farogatga, kamolotga etadi va hunar tufayli izzat ikrom topadi. O’z farzandlarini ilmli, hunarli qilib voyaga yetkazish millatimizga xos hislat bo’lib, ota-bobolarimiz farzandlarining savodini chiqarish, hunarli qilish uchun eng yaxshi ustalarga shogirtlikka berganlar, boshqa shahar va Yurtlarga bilim olish uchun yuborganlar. Halqimizda ilmu-hunar doimo ulug’lanib kelingan, ilmli, hunarli bo’lishga doimo da’vat qilingan. Bu tug’risida juda ko’p maqollar, hikmatlar va rivoyatlar mavjud.

Kasb-hunar kollejlari zamonaviy asbob-uskunalar, o’quv-uslubiy qurollar, ko’rgazmali vositalar, axborot texnologiyalari va kompyuterlar bilan jihozlanishi bilanham tubdan farq qiladi. O’quv binolari, ustaxonalar tashqi hamda ichki ko’rinishining chiroyliligi, ko’rkamligi va zamonaviyligi bilan keskin ajralib turadi. Kollejlarda kasb-hunar turning ko’pligi, bugungi kun talablariga, iqtisodiy islohatlar ehtiyojini javob berishi alohida ahamiyatlidir. Shuni takidlash joizki, kasb-hunar kjollejlarida ishchi kadrlar emas, balki keng ixtisoslikdagi kichik mutaxasislar tayyorlanadi. “Ta’lim to’g’risida”gi qonunning sifat bosqichida kasb-hunar kollejlarida  astranomiya fanini o’qitishda mustaqil ta’limga alohida  etibor qaratish kerak.

KALENDAR   TARIXI

Kalendar tarixi — insoniyat svilizatsiyasining uzviy ajralmas boʻlagi. Tashqi olam toʻgʻrisidagi bilimlar koʻpaygan sari va turli davrlarda xalq xoʻjaligi ehtiyojlari bilan bogʻliq ravishda kalendarlar takomillashib bordi. Maya, oy kalendarining paydo boʻlishini ibtidoiy odamlarning turmush tarzi bilan bogʻlash mumkin. U davrlarda ovchilik va termachilik odam faoliyatining asosini tashkil qilgan edi. Asta-sekin dehqonchilik va chorvachilikka oʻtilishi oy-quyosh kalendari va quyosh kalendarining paydo boʻlishiga olib keldi. Keyingi ikki yuz yillik kalendarlarning ichki tuzilishini takomillashtirishga intilish bilan tarixga kirdi. XVIII asr oxiridagi Yevropadagi sanoat toʻntarishi, XIX asrdagi industrlashtirish, XXasrdagi fan va texnika inqilobi kalendarni takomillashtirish muammosini dolzarb qilib qoʻydi.

Qadim zamonlardan buyon odamlar ilk jamiyat rivojlanish bosqichlarida vaqt hisobi kun va tunning almashishini kuzatib vaqtnni belgilashga harakat qilganlar. Bu zaruriy ehtiyoj edi. Masalan, Nil daryosi bo'yida yashagan xalqlar kun, oy, yil va fasllarni bilishlarishart bo'lgan. Shu bilimga tayanib daryoning ko'tarilishi, suv bosishi yoki qay paytda don ekish, urish lozimligini bilishlari shart bo'lgan.Kalendar (lotincha calendarium — qarz daftari), taqvim — yil, oy, hafta va kunlar hisoblashni yuritish tizimi hisoblanadi.

 Quyosh, Oy, sayyoralarning koʻrinma harakati, kunbilan tunning almashinuvi, Oy fazalari va yil fasllarining davriy ravishda takrorlanib turishiga asoslanadi. Kalendarning paydo boʻlishi odamning xoʻjalik faoliyatini yuritish ehtiyoji bilan bogʻliq. Odamlar Quyoshning chiqib botishini kuzatib — kun, Oy oʻrogʻiningavval kattalashib, soʻng kichrayishiga qarab — oy, yil fasllarining davomidaQuyoshning ufqdan qanchalik koʻtarilishini kuzatib yil tushunchalarigakelishgan. Asta-sekin vaqtniyana ham aniqroqhisoblash ehtiyoji bilan soat, minutbirliklari mifologik anʼanalar asosida hafta tushunchasi kiritilgan. Vaqthisobini toʻgʻri yuritishuchun dastlabkirasadxonalarqurilgan, quyosh soatioʻylab topilgan.

Kalendar hisobining asosiy birligi — yil. Yil esa oylarga, oylar esa kunlarga boʻlingan. Bu uch tushuncha uch xil astronomik hodisa — mos tartibda Yerning Quyosh atrofida aylanishi, Oyning Yer atrofida aylanishi va Yerning oʻz oʻqi atrofida aylanishi bilan bogʻliq. Bu uch hodisaning davomiyligi ancha murakkabligi yilni oylarga, oyni kunlarga boʻlishni murakkablashtiradi. Bu masala turli xalqlarda turli usulda hal etilgan va shu tarzda quyosh kalendari (shamsiy taqvim), oy kalendari (qamariy taqvim) hamda oy-quyosh kalendari (shamsiy-qamariy taqvim) ishlab chiqilgan.

Quyoshli kunlarda ixtiyoriy jismning soyasi, turli vaqtda turlicha holatlarda bo'lishi va uzunligini o'zgartirib turishini bilgan kishilar soyaning bu xususiyatidan foydalanib, undan vaqtni o'lchash uchun foydalanganlar. Vaqt o'tishi bilan kishilar vaqtni o'lchashning aniq usullarini o'ylab topdilar. Bular ichida Yerning o'z o'qi atrofida to'la aylanish davriga tayanib vaqtni o'l​chash usuli eng qulayi bo'lib, kishilar vaqtni o'lchashning bu usulidan hozirga qadar foydalanadilar. Yerning osmondagi biron-bir yulduzga nisbatan to'la aylanish davri  yulduz sutkasi deyiladi. Biroq kundalik turmushimiz, quyoshning chiqish va botish vaqtlari bilan belgilanganidan, biz quyosh sutkasi bilan ish ko'ramiz.Ma'lum joylarning aniq mahalliy vaqtlarini bilish. bu joylarning geografik uzunliklarini aniqlash uchun ham zarurdir. Ixtiyoriy λ1 va λ2 uzunliklarga ega bo'lgan punktlaring mahal​liy vaqtlari-T1 va T2 orasidagi bog`lanish mavjud:

λ1-λ2=T1-T2

Dunyo vaqti: uzunligi nolga teng bo'lgan meridianning (ya'ni Grinvich meridianining) mahalliy vaqti. shartli ravishda, dunyo vaqti – T0)qilib olingan.

λ-ixtiyoriy uzunlikka ega bo'lgan punktning 

Tλ- mahalliy vaqti T0 -dunyo vaqti orqali quyidagicha topiladi:
Kurs ishining dolzarbligi: Fan - texnika taraqqiyotining xalq xoʻjaligini elektronlashtirish, kompleks mexanizatsiyalashtirish, EHM va kompyuterlarni xalq xoʻjaligiga keng joriy qilish bilan bogʻliq hozirgi bosqichida doimiy kalendarlar tuzish muammosi dolzarb boʻlib qoldi. Vaqtning o’lchash, har kungi voqealarni  sanalar asosida saqlab qolish kalendar tuzishga ehtiyojni oshiradi. Vaqtni hisoblashda hozirda mavjud kalendarlar va ularni bir-biriga bog’lashni o’rganish muhim vazifalardan biri bo’lib kelmoqda. Kalendar, eralarni o’rganish, quyosh va oy kalendarlarini tuzilishini aniqlash vaqt tushunchasini kengaytiradi.  Turli davrlarda tuzilgan kalendarlarni o’rgangan holda tarixiy voqealar yaqqolroq namoyon  bo’ladi.

Kurs ishining maqsadi:Uzoq vaqtning o’lchamlari bo’yicha tizimga solishning ahamiyatini tushuntirish. Kalendarlar orqali vaqtni aniqlashni osonlashtirishni o’rganish. Vaqt o’lchamlari to’grisida tushunchalarni kengaytirish. Turli davrlardagi kalendarlarni o’rganish. Kalendar yaratish tarixini o’rganish. Hozirgi kalendarlar aniqligini tekshirish. Hijriy va qamariy taqvimlar orasidagi bog’lanishni ko’rib chiqish. Turli mamlakatlardagi taqvimlarni ishlatilmay qolish sabablari bilan tanishish. Kalendarlar  orasidagi o’zaro  o’xshashlik va farqli jihatlarni ko’rib chiqish. Eralar  to’g’risida  ma’lumotga ega bo’lish. 
2.1. TURLI  MAMLAKATLARDA YARATILGAN KALENDARLAR

Misr  kalendari .Bu kalendar eng qadimgi kalendar hisoblanib unga   eramizdan   oldingi    XVIII   asrda   asos   solingan    (eramizgacha taxminan   4   ming   yillikda).   Bu   kalendar   turli   davrlarda   turlicha shakllangan.Misr   kalendari   quyosh   kalendari   edi.   Bunda   yil   360,keyin    365    kun    hisoblangan.  Eramizdan     oldingi   238-yilda   har to'rtinchi   yilni   365   kun   emas   366   kun   deb   hisoblangan.   Qadimgi Mirsda   Kohinlar  eng  yorug'   yulduz   Siriusning  erta  tongda  birinchi ko'rinishi   bilanNil   daryosining  toshishi   22-iyunga to'g'ri  kelishinianiqlab, shu asosda Misr kalendarini yaratdilar. Bu kalendar bo'yicha     ( bir  oy  30  kundan  hisoblanib  yil  oxiriga  qo'shimcha  yana  5   kun     kiritilgan   edi.   Misr   taqvimi   tropik   yildan   taxminan   6   soat   qisqa bo'lgani   uchun  yil   boshi   oldinga  surilib  har  365 * 4 + 1460  yilda birinchi   boshlang'ich   vaqtiga  keladi. Har  4 yilda  yil   boshlanishi   1 kunga  o'zgargan.  Ammo  Misrliklar  nimagadir  kabisa yilinihisobga kiritmaganlar.  Shunga qaramay yilnomalar vatani qadimgi Rim emas, Misr  hisoblanadi.   Qadimgi   Misr  kalendari oylari - tot,   faofiy,   amir, hoyak, tibi, mehr, famonot, farmuti, paxox, pauni, apifi, mezoriy (ular eramizdan avvalgi VI-V asrlarda qo'llangan).

Mayalarning qadimgi kalendari.Mustamlakalarga qadar Amerikada bir necha kalendarlardan foydalanishgan. Mayalarda oy vaquyosh kalendari mavjud bo'lgan. Ular eramizning I asrida paydo bo'lgan. Quyosh kalendariga ko'ra yil 365-366 kun bo'lib, 18 oyga bo'lingan. Har bir oy 20 kunga bo'lingan. Har yilioxirida oxirgi oyga 5 kun qo'shimcha qo'shilgan. 13 kunlik hafta qabul qilingan. Oylar qishloq xo’jaligi ishlari bilan bog'liq nomlar bilan atalgan.Keyinchalik Mayalarning quyosh kalendarini asteklar tomonidanqabul qilingan.Ularda oy kalendari mavjud bo'lgan.Oylar 29 yoki 30 kundan iborat bo'lgan.
Iudev kalendari.Oy - quyosh kalendarigao’xshash bo’lib, eramizdan avvalgi VI-VII asrlarda joriy qilingan. Yil 365 kundan iborat bo'lgan. Oylar 12 oydan iborat bo'lib, 30 yoki 29 kundan iborat bo'lgan.Har 19 yilda 13-oy qo'shilgan. U yilning 6- oyini oxirida qo'shilgan (bu oy adardeb atalgan). Yillar boshi o'zgarib turgan. 1965 yilda 27 sentabr, 1966 yilda 15 sentabr, 1967 yilda 5 oktabrda Iudey taqvim boshi o’zgartirilgan.
XVIII asrning oxiridagi Buvuk Fransuz inqilobi kalendari.
Ushbu kalendar 1793 yil 5 oktabrda Milliy Konvent qaroriga qo'ra qabul qilingan ya'ni Fransiya Respublika deb e'lon qilingan kundan (1792 y 21 sentabr). Yil oylari 30 kundan iborat bo'lib, 12 oyni tashkil qilgan. Yil oxiriga yana 5 yoki 6 kun qo'shilgan. Oylar tabiat mavsumi xodisalari bilan bog'liq bo'lgan. 1806-yil 1-yanvarda Napoleon Respublika kalendarini bekor qiladi va Grigoryan kalendari joriy qilinadi.
Kalendar islohatidagi loyihalar.

 I va II jahon urushlari davrida Millatlar ligasi shu islohotlar bilan shug'ullangan. Keyinroq BMT shu masala bilan shug'ullanadi.Loyihaning asosiy maqsadi yetti kunlikni (yagonaligini) ishlab chiqishi edi.Mashhur fizik proffesor Mad Nak Sak boshchiligida Hindistonda milliy qo'mita tuzilib, uning loyihasi Yevropa mamlakatlari tomonidan ma'qullandi. Butunjahon kalendari bo'yicha yil kunlik choraklarga bo'lingan, uning 7 oyi 31 kun qolganlari 30 kundan iborat edi. Har bir chorak 13 haftadan iborat, 4 chorak 364 kun bo’ladi. Ortiqcha 1 kun xalqlar o'rtasida Butunjahon tinchlik bayrami deb e'lon qilinadigan bo'ldi, uni yil oxirida yangi yildan oldin qo'yish taklif etildi. Kabisa yiliga yana 1 kun ortiqcha bo’lib, uni ham xalqaro bayram kuni deb e'lon qilish taklif etildi. Butunjahon kalendarida 7 kunlik hafta 12 oylik yil hisobi saqlangan. Bu loyihaga ko'ra yangi yil faqat yakshanba kuniga to'g'ri keladi. Lekin bu loyihani AQSH va diniy tashkilotlar qo'llab - quvvatlamadi.
Qadimiy Bobil kalendari. Qadimiy Bobilda Nabonassar podsholigi boshlangan miloddan avvalgi 747 yildan hisoblangan era qoʻllangan. Yunonistonda xronologiyaga I Olimpiada boshlangan yil — miloddan avvalgi 776-yil asos qilib olingan. Qadimgi Rimda yil hisobi afsonaviy qahramon Romul shaharga asos solgan sana — miloddan avvalgi 753-yildan boshlangan. Keyinchalik imperator Diokletian (Daqʼyonus) hukmdorligi boshlangan eraga oʻtilgan, u milodiy 284-yilga toʻgʻri keladi ("Daqʼyonusdan (almisokdan) qolgan" degan ibora shundan kelib chiqqan).
"Dunyoning yaratilishi"dan boshlangan eraning bir necha varianti ham bor. Jumladan, qadimgi yahudiy kalendari boʻyicha dunyoning yaratilishi miloddan avvalgi 3716-yil, Vizantiya kalendari boʻyicha esa miloddan avvalgi 5508-yil sodir boʻlgan. Hozirgi vaqtda koʻpchilik mamlakatlarda qabul qilingan yangi era — "Iso Masix tugʻilgan kun"dan boshlangan era qoʻllanadi .

2.2. SHARQIY KALENDARLAR

Umar Xayyom kalendari
XI asrda Nishopurda (Xuroson) yashab, matematika, astronomiya sohasida ijod etgan taniqli shoir Umar Xayyom (1048-1131)  1070- yilda saljuq sultoni Malikshoh va vaziriNizomul-Mulk tomonidan saroyga taklif etildi. Uning iltimosiga ko‘ra shoh, Xayyom va uning shogirdlari uchun 1076-yili Isfaxonda (Eron) rasadxona qurib berdi. Malikshoh vafotiga (1092-y.) qadar ishlagan bu rasadxonadagi astronomik kuzatishlar natijasida yuzdan ortiq yorug’ yulduzlarning koordinatalarini hamda Oy, Quyosh va planetalarning harakatlarini aks ettirgan jadvallarni o'z ichiga olgan «zij» tuzildi. Bu astronomik risola keyinchalik «Malikshoh ziji» degan nom bilan jahon astronomiya tarixidan o‘rin oldi.
Beruniy o'zining «O'tgan avlodlar haqida esdaliklar» asarida qadimgi Eronda kalendar yilining uzunligi 365 kun bo'lib, 12 ta oyining birinchi 11 tasi 30 kundan, 12-si esa 35 kundan bo‘lganini ma’lum qiladi. Bu taqvimning yil boshisi esa har doim bahorgi teng kunlik (21- mart) bilan ustma-ust tushishi zarur edi.
Tropik yilning uzunligi, aslida 365 kun bo‘lmay, undan 6 soatcha uzunligi tufayli, yillar o‘tishi bilan taqvim yilining boshi tengkunlikdan siljib ketishiga (har to'rt yilda taxminan 1 kun) sabab bo‘lgan. Kalendarni bunday kamchilikdan xalos qilish uchun Malikshoh astronom va matematiklardan iborat kengash tuzib, unga rahnamolik qilishni Umar Xayyomga topshirdi.
Kengashning bosh vazifasi, taqvim yillarining boshi («Navro‘z») bahorgi tengkunlikdan siljimaydigan qilib tuzishdan iborat edi. Buning uchun komissiya 366 kunlik kabisa yilini joriy qilib, uning kelish tartibini, rimliklarning yulian kalendarida joriy qilgan tartibidan boshqacharoq shaklini taklif etdi.
Keyinchalik Umar Xayyom kalendari deb nom olgan bu taq-vimda kabisa yili, 33 yilda 8 marta kelib (rimliklar taqvimida 32 yilda), dastlabki 7 tasi har to‘rtinchi yilda, oxirgi 8- si esa 5-yili keladigan qilib qabul qilindi. Boshqacha aytganda, 33 yillik davrning 4-, 8-, 12-, 16-, 20-, 24-, 28- va 33- yillari kabisa yillari sanalib, 366 kundan qilindi, qolgan 25 yili 365 kundan edi.
Umar  Xayyom   kalendarida  yilning  o'rtacha  uzunligi 365^= 365,24242 kunga teng bo'lib, tropik yilning haqiqiy uzunligidan (365,24220 kun) atigi 0,00022 sutkaga, ya’ni 19,5 sekundgagina uzun edi, xolos. Bu xatolik shu qadar kichik ediki, u yig‘ilib-yig‘ilib 4500 yil o'tgandan so‘nggina 1 kunga yetardi.
Biz ishlatayotgan grigorian kalendarining xatosi bir kunga yetishi uchun esa 3300 yil (ya’ni Xayyom kalendaridagidan 1200 yil kam vaqt) kerak bo‘ladi.
Umar Xayyomning bu kalendari, ayni paytda Eronda ishlati-ladigan Jaloliy (Malikshohning taxallusi) kalendarining asosini tashkil etadi.
Mazkur kalendar erasining boshi ham, keyinchalik, musul-monlarning hijriy-qamariy taqvimi erasidagi kabi 622- yilning 16- iyuliga ko‘chirilib, u Quyosh-hijriy taqvimi degan nom bilan ataladigan bo‘ldi. Bu taqvimda oylar, Quyoshning yillik ko‘rinma harakati davomida kesib o‘tadigan yulduz turkumlarining nomlari bilan Hamal, Savr, Javzo, Saraton, Asad, Sunbula, Mizon, Aqrab, Qavs, Jaddi, Dalv, Hut deb yuritiladi.
Quyosh-hijriy kalendari bo‘yicha yangi - 1387- yil 2008- yil​ning 21- martida kiradi.
Qadimgi Xorazm kalendari

Xorazmning ma’lum bo’lgan qadimiy kalendar tizimi Iskandar Zulqarnayndan 980 yil ilgari bo’lgan. Xorazm davlatining boshlanishida haftani ishlatmaganlar. Ularda haftaning kunlari ma’lum moxiyatga ega deb hisoblangan. Kunlar hafta ichida nomlaridan tashqari bosh nomlarga ham ega bo’lgan. Masalan, xorazmliklar oyning har bir kuniga nom qo’yganlar. Bir oy ichida o’n bir kunning nomlanishi xorazmliklarda va so’gdiylarda bir xil bo’lgan.(1-rasm)

Insoniyat tarixida 200 dan ortiq kalendarlar ishlatilgan. Shulardan anchasi mavzularga kiritilib, kalendarlarning vujudga kelish tarixi, tuzilishi o’rganib kelinmoqda. Ba’zi Xalqlarning kalendarlarini ko’klarga ko’tarib, boshqa kalendarlarga asos bo’lgan deb xulosalar chiqarishgan. Vaxolanki er yuzida yashayotgan millat, Xalqlar xatto okean ortida bo’lsa ham, bir-birlari bilan aloqada bo’lmagan davrlarda ham har birlari o’zlariga xos turmush tarzlariga ega bo’lganlar. Tabiiy sharoitlari, urf-odatlari, diniy tasavvurlaridan kelib chiqib hayot kechirganlar. “Buyuk ipak yo’li”ning ochilishi, Buyuk geografik kashfiyotlardan keyingi davr sivilizatsiyasini falon davlatniki, millatniki deb ajratib ko’rsatishga hojat yo’q.

Bu voqealardan keyin hech qaysi xalq, elat boshqa xalqlardan uzilib qolgan, o’z xolicha yashagan emas, aks holda hech qanday taraqqiyot bo’lmagan bo’lar edi. Shunday bo’lsada har bir xalq o’z tarixini o’rganar ekan, biz ham o’z tariximiz, buyuk allomalarimiz bilan faxrlansak arziydi. Shu paytgacha boshqa kalendarlar tarixini o’rganib, Qadimgi Xorazm kalendari haqida deyarli ma’lumotga ham ega emas edik. Xorazm qadimgi ilm-fan beshigi, “Avesto” 2700 yilcha mukaddam shu zaminda vujudga kelgan deb xulosa chiqarar ekanmiz, Xorazm kalendari ham shundan uzoqroq vaqtga , tarixga ega. Zardushtiylik dini paydo bo’lgan ekan, uning bevosita rasm-rusumlarini ado etish uchun vaqt hisobini bilish kerak edi, shuning o’zi qadimgi Xorazm kalendariga asos solgan. Ammo, afsuslar bo’lsinki bu kalendar haqidagi ma’lumotlar Xorazm xalqining buyuk farzandi Abu Rayxon Beruniyning “Qadimgi xalqlardan qolgan yodgorliklar” kitobidan boshqa tarixiy manbalarda saqlanib qolmagan. Turli joydan kelgan bosqinchilar O’rta Osiyo xalqlari tarixini izsiz o’chirish, boyliklarini talash, moddiy va madaniy yodgorliklarini yo’q qilib, o’zlarini ustun qo’yishga harakat qilganlar. Shu jarayonda kitoblar qatorida yozma kalendarlar ham yo’q qilib yo’qolib ketdi. Faqat yodda saqlanganlarinigina Beruniy tiklash sohasida xizmat qildi. Shuning uchun Xorazm kalendarini o’rganishda faqat Abu Rayxon Beruniyning “Osor al-boqiya” asariga suyanamiz.

Xorazmliklar oy manzillarini ishlatganlar. Ulardan astronomiyaga oid xukmlar chiqarganlar. Manzillarini, ismlarini yodda saklaganlar. Oy manzillarini 12 burjga taqsimlab, burjlarni o’z tillarida aloxida-aloxida nomlaganlar. Beruniy: “Xorazmliklar burjlarni arablardan yaxshiroq bilganlar” deb qayd etadi. Xorazmliklar bilan so’gdiylar yil boshini belgilash uchun ortiqcha kunlarni qo’shishda bir xil amal qilganlar. Ular quyosh yili har 115 yilu 365 kundan, 116 yili esa bunga 1 oy va 1 kun qo’shiladi deganlar.

Yangi yil Xorazmda navsorjidan boshlangan. “Biror muddat o’tib ketgan yilning avvalidan hisobga olinadigan ma’lum bir muddatga tarix deyiladi… Millatlarning tarixlarni ishlatishda bir-birlaridan farq qilganlari kabi, oylarning avvallari, har bir oyning necha kun bo’lishi va buning sabablari masalasida ham ajraladilar”,- deb yozadi Beruniy.

Xorazmliklar ishlatadigan oylar o’n ikkita bo’lib, har biri o’ttiz kundan iborat bo’lgan.

Xorazmliklar isfandorajiy oyining oxiriga ko’shiladigan ortiqcha besh kunning birinchisini oyning birinchi kuni rimjd bilan atab, qolgan kunlarga ham birin-ketin keyingi nomlarini berishlarini va beshinchi kunni isfandorajiy deb atashlarini, undan keyin novsorjiy oyi kunni yana rimjddan boshlanishini A.R. Beruniy aniqlagan. Xorazmliklar oxirgi oyga ko’shiladigan bu besh kunga aloxida nom bermaganlar.

“Keyin – deb, yozib o’tadi Beruniy – Qutayba ibn Muslim al-Boxiliy xorazmliklarning kotiblarini xalok etib, bilimdonlarini o’ldirib, kitob va daftarlarini kuydirgani sababli ular savodsiz qolib, o’z extiyojlarida yodlash quvvatiga suyanadigan bo’ldilar. Uzoq vaqt shunday bo’lgach, ular ixtilofli narsalarni unitib, kelishib olganlarini yodda saqlab qoldilar”. Ha, ana shu yodda saqlab bizgacha etkazilgan oy nomlari aytish qiyin bo’lmasin biz uchun tarix, o’tmish, ajdodlarimiz akl-zakovatining mahsulidir.

Xitoy kalendari
Bu kalendar oy-quyosh kalendari bo'lib unda ham tropik yil yana oylar bilan bog'langan. Eramizdan oldingi III asrdagi «Chjuansoy kalendarga muvofiq yilning o'rtacha uzunligi 365,25 kun bo'lgan. Bu oy-quyosh kalendarining har 19 yildan 12 tasi 12 oy, 7 tasi 13 oydan iborat bo'lgan.Yahudiylar hozir ham bundan foydalanadilar.
Hind kalendari.
Hindlar hisob kitobiga ko’ra, yil 365 kun bo'lib, yil 12 apreldan boshlangan. Oy - quyosh kalendaridan foylanganlar.Ba'zan, turli davrlarda oylarga kunlar qo'shilib turgan.1952-yil 25-martda Grigorian kalendarini qabul qilishgan. Eng muhimi boshqa xalqlarga nisbatdan yilni 6 mavsumga (faslga) bo'lishgan: bahor, yoz, yomg'ir oyi, kuz, kechki kuz, qish.
Qadimgi Arman va Gruzin kalendari.

Qadimgi Arman kalendari VII asrda Misr kalendari asosida yaratilgan. Yil 12 oydan ( navsardi, chori, saxmi, tre, kxalos, lexekani, areg, axikani, marori, agatu, ayti, xrotitixs) oy esa 30 kundan iborat bo'lib, qo'shimcha 5 kun yil oxirida qo'shilgan. Yil hisobi 11 iyul 552 yildan belgilangan. Har 4 yilda 1 kun qo'shilgan. Bu kalendar Yulian kalendari bilan mos. XV-XVI asrlarda Armanistondan Yulian kalendariga o'tilgan.
Yazdigard      kalendari.

O'rta     Osiyo     va     Eron     yerlaridazardushtiylik dini shakllangan davrlarda ular ham o'z g'oyalariga mos kalendar ijod qilishdi. Uning oxirgi islohi Sosoniylar sulolasidan bo'lgan Yazdigard III davrida amalga oshgan.Kalendar shuning nomi bilan ataladi.
Bu kalendar 365 kunlik quyosh kalendari bo'lib 12 oyi 30 kun ( 360 kun ) qolgan 5 kun esa 21-martda kiradigan yangi yil oldidan alohida hisoblangan. Bu oylarning qadimgi nomi «Avesto»da quyidagicha :
1. Fravashi ( Farvardin)
2. Ashi Vaxishta (Ordibexesht)
3. Xorvatot (Xurdodot)
4. Tishtiriya (Tir)
5. Amerstot (Murdodot)
6. Xishatra varya (Shaxrevar)
7. Mitra (Mexr)
8. Apu (Obon)
9. Odar (Ozar)
10.Dotush(Dey)
11. Voxu manox (Baxmon)
12. Spenti omoti (Esfand)
Hozirgi kunda bunga Eron, Pokiston, Hindistonda yashayotgan 130 minga yaqin zardushtiylar amal qiladilar.
Umar Hayyom 1074 yilda sti Nizom ul - Mulkni taklifi bilanBog'dodga boradi. U yerdagi «Nizomiya» akademiyasining atoqli munajjimlariga rahbarlik qiladi.Bu kalendar bo'yicha 33 yilda8 ta kabisa yili keladi va yilning uzunligi 365 kun 5 soat 49 minut 5,5 sekundga teng 1079 yil16 martdan boshlab Eronda qabul qilindiva xozirgacha Eron va Afg'onistonda qo'llanibkelmoqda. Yangi yilni 1 kuni Hamal (Nvruz) hisoblanadi.Xijriy shamsiy oylar doimo yilning ma'lum bir vaqtida keladi.
1. Hamal (kuy)-31
2.  Savr (sigir) - 31
3.  Javzo (egizak qiz)-31
4.  Saraton ( qisqichbaqa) - 31
5.  Sunbula (boshoq)-31
6. Asad (arslon) - 31
7.  Mezon (tarozi) - 30
8. Aqrab ( chayon) - 30
9. Qavs(yoy)-30
10.Jadiy(tog' echkisi)-30
11.Dalv(kovga)-30
12.Hut(baliq)-29-30
Bu kalendar «Ziji Malikshoh» deb ham atalgan.Kalendar 4500 yilda 1 sutka xato qiladi.
2.3. KALENDAR ERASI

Kalendarlar  oʻrtasidagi mutanosiblik ularning xronologiyasiga (erasiga) ham bogʻliqdir. Turli xalqlarda ming yillar mobaynida turlicha eralar qoʻllangan
Era lotin tilidan olingan bo’lib, biror yil hisobi boshlangan payt va shunday yil hisobining o’zi; qandaydir tarixiy va ijtimoiy xususiyatlari bilan boshqalaridan farq qiladigan davr(kosmik davr); yer tarixida ma’lum tog’ jinslarinig o’z ichiga olgan muddat(paleolit va kaynozoy eralari)  tushuniladi.
Oyfazalariningalmashinishdavrisinodikoy 29,53 sutkaga, yilfasllariningalmashinishdavri(2-rasm) - tropikyilesa 365,2422 sut​kagatengbo‘lib, ularbutunsutkalarda (kunlarda) ifodalanaolmasligikalendarlartuzishnianchamushkullashtiradi. Chunki kalendar oyi ham, yili ham amalda butun sutkalarda ifodalashni talab etadi.
1. Oy kalendari. Birinchi oy kalendari miloddan awalgi 2500-yillarda qadim Vavilonda paydo bo'ldi. Yetti kunlik hafta ham o‘sha paytlarda, yulduzlar fonida harakatlanadigan yettita osmon jismi (Quyosh, Oy va 5 planeta) soniga teng qilib joriy qilindi. Bu osmon jismlari ilohiylashtirilib, haftaning bittadan kuni ularga bag‘ishlandi.
Keyinchalik musulmonlar taqvimi deb ataladigan oy kalendari shakllandi. Ko‘pgina Osiyo mamlakatlarida qo‘llaniladigan bu taqvim yilining uzunligi 354 kun bo’lib, u 12 oyga taqsimlangan.
Unda oylar 29 va 30 kundan almashinib, o'rtacha - oy faza-larining almashinish davri - 29,5 kunga teng bo'ladi. Uning oylari osmonda yangioy ko'rinishi bilan boshlanadi. Kalendar oylari oy fazalariga mos kelishi uchun musulmonlar taqvimida ba’zi yillar 355 kun qilib olinadi.
Bu kalendar yilining uzunligi, biz ishlatadigan kalendar (milodiy) yilidan o'rtacha 11 kunga kaltaligidan, har yili uning yangi yili taxminan 11 kun oldin keladi va natijada 33 yilda bir yilga ilgarilab ketadi. Boshqacha aytganda, oy kalendari bo'yicha 34 yil o'tadi.
Ushbu kalendar erasi Muhammad payg'ambarning Makkadan Madinaga ko'chgan yilining boshidan boshlanib, u milodiy taqvim bo'yicha 622-yilning 16-iyuliga to'g'ri keladi. Musulmonlarning bu taqvimlari hijriy, to'la qilib aytganda, oy-hijriy yoki qamariy-hijriy taqvim deb ataladi («hijratun» - arabcha «ko'chib o'tmoq» degan ma’noni beradi). Yilning1.3.5.7. 9.11.30 kundan, jufti 29 kun.
1. Muharram (Ashur)-30 (Muqaddas, urushlar ta'qiqlangan)
2. Safar (Safar) -28 (shu oyda kasallik tarqalgan-yuzlari sarg'aygan) 
3.Rabi al avval (Mavlud)-30 (bahor)
4. Rabi al axir  -28(yomg'iryog'gan, daraxt barglari tushgan)
5. Jumadilavval     -30 ( kish fasliga to'g'ri keladi)
6. Jumadiloxir      -28 (qish fasli)
7. Rajab (Rajab) - 30 (urushdan saqlangan, bexayotirlik)
8. Sha'bon (Borot) -28 (ajralish.Ayrimlari islomni qabul kilmagan)
9. Ramazon (Ro'za) -30 (oyning issiq kuni, kam ovqat yeyishgan)

        10.Shavval (Hayit)-28 (hech qayerga ko'chmaganlar)
11. Zul ka'da (Ora)-30 (faqat uyda o'tirish lozim bo'lgan)
12. Zulhijja (Qurbon) -28-30    ( Makkani    ziyorat    qilish.Qurbonlik)
Haftaning juma kuni bayram bo'lgan. Sha'bon oyini 15 kuni xudodan vahiy kelib, uning kelgusi yilda o'limini xabar qilgan. Ramazonning 27 kechasi «Qur'on» nozil bo'lgan. Ramazonda ro za tutilgan. 1-3 shavvalda O'raza bayrami, 70 kundan so'ng Zulhijjada - Qurbon hayiti o'tkaz'ilgan. Muharramda ( Ashur) -shialar imomi Xusaynni xotira sifatida eslashgan, shu oyni 10 kunida rabbida 16-15 iyul kunida Muhammad payg'ambarni safari yodga olingan.
2. Quyosh kalendari. Qadimgi Misrda, miloddan oldingi 3000-yillar ilgari birinchi Quyosh kalendari paydo bo'lgan. U davrda yil fasllarining almashinish davri 360 kunga teng deb, 12 oy 30 kundan qilib olingan. Keyinchalik yil uzunligi 365 kun deb topilib, uning barcha oylari 30 kundan, 12- oyi esa 35 kun qilib ishlatilgan. Va, nihoyat, miloddan oldingi III asrda Misrda astro-nomlar yilning uzunligini 365,25 kunga tengligini aniqladilar.
Shundan so'ng, eramizdan oldingi I asrda rim sarkardasi Yuliy Sezar yilining uzunligi 365,25 kunga teng kalendarni astronomlar yordamida tuzib, uni amalda joriy qildi. Keyinchalik bu taqvim Yuliy Sezar sharafiga yulian kalendari deb ataladigan bo'ldi. Bu taqvimga ko'ra, uch yil ketma-ket keladigan yillarning uzunligi 365 kundan bo'lib, to'rtinchi yili 366 kun qilib olinadi, chunki to'rt yilda 0,25 kunlik (yillik) qoldiq yig'ilib 1 kunga teng bo'ladi. Bu kalendarda oylar quyidagicha nomlangan

1. Martius (urush xudosining nomi Mars nomi bilan)31
2. Aprilis (daraxt gullashi, ochmoq ma'nosida) 29
3. Mayus (rangli gullarning ochilishi) 31
4. lyunus (Yupiterni rafiqasi, uni nomiga qo'yilgan) 29
5. Kventilis 31
6. Sekstilis 29
7. September 29
8. Oktober    31
9. November 29
10.    Desember 29. 
   Yil 1martdan boshlangan.4 oyi 31 kun, 6 tasi 30 kun. Jami yil 304 kundan iborat bo'lgan.
Eramizdan avvalgi VII asrda yana ikki oy qo'shiladi. 11-yanuarus (ikki boshli dehqonchilik xudosi nomiga), 12-febrarus (xudo yo'Iidagunohlardan tozalanmoq diniymarosimi). Yil noto'g'ri edi. Shu sababli har bir yildan keyin 22 yoki 23 kun qo'shilgan. Ya'ni fevral oyini o’rtasiga qo'shilgan.
Bu qo'shimcha kun fevral oyiga qo'shib berishga (ya’ni, uni 29- kun qilib ishlatishga) kelishib olindi. Yuliy kalendarda bir yil tropik yildan 11 min. 14 sek. ortiq boʻlgani uchun bu farq har 400 yilda taxminan 3 kunni tashkil qiladi. Bu farq yigʻilib 16-asrda 10 kunga yetgan, natijada bahorgi teng kunlik 11 mart ga toʻgʻri kelib qolgan. Bu nomutanosiblik xristianlarning diniy bayramlarini belgilashda chalkashlik keltirib chiqarar edi. Uni tuzatish uchun 1582- yil-ning fevralida rim papasi Grigoriy XIII reforma qabul qilib, yil-ning uzunligini aniqroq olingan qiymatini (365,2422 kun) yangi quyosh kalendari uchun asos qilib oldi. Isloh qilingan bu kalendar rim papasi sharafiga grigorian kalendari deb ataladigan bo'ldi. Ayni paytda biz ishlatayotgan kalendarimiz grigorian kalendari bo‘lib, uning erasi Iso payg'ambarning afsonaviy tug'ilgan yilidan boshlangan.
Bu kalendarning 12 oyidan beshtasi qadimgi rimliklarning afsonaviy xudolarining nomlari bilan (Yanus, Februus, Mars, Maya, Yunona) iyul va avgust oylari rim imperatorlari Yuliy Sezar va Avgust nomi bilan, qolganlari esa o‘zlarining tartib nomerlari (sentabr - yettinchi, oktabr - sakkizinchi, noyabr -to‘qqizinchi, dekabr - o'ninchi) bilan ataladi. Aprel oyi -«aperire» «ochilish» («uyg'onish») degan so‘zdan olingan bo‘lib, bahorda tabiatning uyg'onishidan darak beradi. Bu taqvim bo’yicha yil boshi ilgari martda bo‘lib, so‘ngra 1- yanvarga ko'chirilgan. Rossiyada yil boshi qadimda yiliga ikki marta - 1- martda va 1- sentabrda bayram qilinar edi. 1342- yildan Moskva metro-politi (hokimi) yangi yil bayrami bundan buyon faqat 1 - sen​tabrda o‘tkazilishi haqida buyruq berdi. XVII asrning oxirida podsho Pyotr I buyrug‘i bilan 1700- yil kalendar yilining boshi 1- yanvarga ko'chirildi. Shundan buyon bu taqvim bo'yicha yangi yil 1- yanvarda nishonlanadigan bo'ldi.
Manbashunoslar ishini yengillatish maqsadida turli mutanosiblik jadvallari tuzilgan. Jadval boʻlmagan taqdirda maxsus qoidadan foydalanish mumkin: hijriy yil N bilan, milodiy yil M bilan belgilansa, u holda:M=N-S+622, N=M-622+ Mu2622” Mas, manbalarga koʻra Alisher Navoiy hijriy 844 yilning 17 ramazonida tavallud topgan, yaʼni N=844. Endi 844:33 taqriban 25,6 ga tengligi uchun M=844+622-25,6= 1440,6. Odatda, bu natija 1440/1441 (yaʼni 1440 yo 1441) koʻrinishda yoziladi. Qoidani bir oz oʻzgartirib, mikrokalkulyatorda hisoblashga moslash mumkin:M=N*354: 365+622, N=Mx365: 354-622.

Bir kalendardagi tayin A kunga ikkinchi kalendarda qaysi V kun to'g'ri kelishini aniqlash lozim boʻlsa, u holda dastavval har ikki kalendar uchun mutanosibligi maʼlum kun — boshlangʻich hisob nuqtasi olinadi. Xususan, hijriy va Yuliy-Grigoriy kalendarlari uchun boshlangʻich nuqta sifatida hijriy 1-yilning 1-muharrami milodiy 622 yil 16 iyulga mos kelishi olinishi mumkin. Soʻng birinchi kalendarga muvofiq A kungacha necha kun oʻtgani hisoblanadi va boshqa kalendarda shuncha kun oʻtsa, qaysi sana chiqishi topiladi .

XULOSA

O’zbekiston Respublikasi mustaqillikka erishgach,  rivojlanish yo’lini aniq va ravshan belgilab oldi. Davlati rivojlanib xalqi farovon yashashi uchun iqtisodiy rivojlanish bilan bir qatorda ta’lim tizimiga katta etibor berildi, shu jumladan  1997-yil  29-avgustda  “Ta’lim to’g’risida”gi qonun  hamda “Kadrlar tayorlash” milliy dasturi qabul qilindi. Bunda ta’lim tizimini isloh qilish ta’lim jarayonida zamonaviy o’quuv, uslubiy va zamonaviy texnikadan foydalanish, ta’lim samaradorligini oshirish,  maqsadi qo’yildi. O’quvchilarga ta’lim berish jarayonida ularni zamonaviy bilimlar bilan qurollantirish, ularning ilmiy dunyoqarashini kengaytirish, ularni milliy ruxda tarbiya qilish ta’lim jarayoning asosiy vazifalaridan  biri hisoblanadi. O’qivchilarni atrof fazo va undagi fizik jarayonlar bilan  tanishtirishda  fizika  fanining  ahamiyati katta.

Kurs ishi mavzusi bo’lgan kalendarlar yaratish insoniyatning vaqt, uni aniqlash, kun, oylarga bo’linishi va nomlanishi yuqorida ko’rib o’tilganidek har bir xalqning o’z madaniyati, tili va e’tiqodidan kelib chiqqan holda amalga oshirilishini ko’rib chiqdim. Tabiat  hodisalarningtakroriyligini aynan bir xil tizim asosida  bog’lanishini o’rganish kalendarlarga bo’lgan ehtiyojni oshirgan. Turli xalqlar o’z matematikyil hisoblariga qaragan holda kalendarlar yaratganini ko’rishimiz mumkin. 

Astranomiya darslarida o’quvchilarining kasbiy tayyorgarligini ta’minlashga imkon beradigan va zamonaviy talablar asosida shakllanishi zarur bo’lgan mustaqil ishlarni tashkil etish ko’nikmalariga qo’yilgan talablar asosida ma’ruza olib borish kerak.

Mustaqil o’qitishni bunday tashkil etish talabalarga astrofizik observatoriyalar va ularni ko’rsatmalarini mustaqil o’qitish metodikasi shakllanganlik darajasini aniqlash mezonini yaratadi.

Foydalanilgan adabiyotlar
1. M. Mamadazimov «Astronomiya», Akademik litsey va kasb-hunar kollejlari 
uchun darslik. Toshkent. 2003-yil.

2. «Milliy ensiklopediya» Toshkent. 2004-yil 7-tom.

3. F.Polak. Umumiy astronomiya kursi. O’qituvchi nashriyoti. Toshkent. 
1965yil.

4. Д.Джанколи «Умумий физика курси», том 1992
5. O’zbek tilining izohli lug’ati, 449-s
6. www.ziyouz.com  kutubxonasi
7. www. Fizika.ru, www.webphysics.ru

8. www.wikipediya.uz/Vaqtni o’lchash va kalendarlar

9. www.ziyonet.uz

Namangan Davlat Universiteti Fizika - matematika fakulteti 5140200 - Fizika bakalavr yo`nalishi 401-guruh talabasi Hasanova Noimaxonning Astronomiya va astrofizka fanidan “Kalendarlar. Kalendarlar erasi” mavzusidagi kurs ishiga 

TAQRIZ

Hasanova Noimaxonning “Kalendarlar. Kalendarlar erasi” deb nomlangan kurs ishi referativ shaklida yozilgan.

Kurs ishi shu sohaga tegishli mavjud adabiyotlardan va internet ma`lumotlardan foydalanib yozilgan.

 Kurs ishi 25 sahifadan iborat bo’lib, undan Kirish, Asosiy qism, Xulosa, Foydalanilgan adabiyotlar va ilova o’rin olgan.

Ishning mazmuni shundan iboratki, shu yo’nalishga oid zarur mavjud adabiyotlar tahlil qilingan va ularni har tomonlama o’rganilgan. Asosiy qismda quyidagi mavzular yoritilgan:

· ​​Kalendarlar tarixi

· Turli mintaqalarda yaratilgan kalendarlar

· Sharqiy kalendarlar

· Kalendarlar eralari

Hasanova Noimaxon tomonidan yozilgan kurs ishi o’zining dolzarbligi, mazmun jihatdan pishiqligi, hajmi va yozilishi bo’yicha kurs ishiga qo’yilgan talablarga to’la javob beradi. Hasanova Noimaxonning kurs ishini ijobiy deb baholashga loyiq deb hisoblayman.

Taqrizchi:





_______________
